
Pou Piblikasyon Imedyat: 28 septanm 2012 

GOUVÈNÈ CUOMO MANDE RESTRIKTIRASYON JENERAL MEZI SEKIRITE CHEVAL AK KAVALYE NAN 
NYRA TRACKS 

Etap yo gen ladan kreyasyon pòs Direktè Medikal Cheval Eta New York, refòm estrikti veterinè ki baze 
sou konfli, nouvo entèdiksyon medikaman, ak chanjman règ jeneral yo 

Chanjman yo ap vini lè yo Pibliye Rapò Gwoup Travay sou Sante ak Sekirite Cheval Kous 

 
Jodi a, Gouvènè Andrew M. Cuomo te anonse biwo li te resevwa rezilta ak rekòmandasyon Gwoup 
Travay New York sou Sante ak Sekirite Cheval Kous, epi eta a ap pral fè yon seri refòm pou premye fwa 
pou ankouraje sekirite cheval yo nan teren kous yo ki nan New York.  
 
Nominasyon Gwoup Travay la te fèt sou demann biwo Gouvènè a apre yon seri ka lanmò yo te obsève 
nan Racetrack pandan reyinyon sezon prentan li a. Yo te mande Gwoup Travay la pou revize sikonstans 
ki lakòz ka lanmò yo, pou analize kòz yo, epitou pou rekòmande nenpòt aksyon ki nesesè pou anpeche 
degradasyon cheval yo nan sant operasyon NYRA yo. Gwoup Travay la te gen responsablite tou pou 
egzamine règ reklamasyon cheval yo, pwosedi veterinè yo ak itilizasyon medikaman pou kapab 
ankouraje sekirite cheval yo. 
 
Gouvènè Cuomo di konsa, “New York gen angajman pou mete sante, sekirite ak byennèt atlèt cheval yo 
kòm priyorite prensipal kous cheval la. Pandan n ap pote responsablite ak pratik biznis responsab kous 
cheval yo, rekòmandasyon sa yo ap reprezante yon pati enpòtan nan yon pwodui kous ki nouvo ak 
amelyore. Mwen te mande Komisyon Kous ak Paryaj pou yo adopte prese-prese chanjman Gwoup 
Travay la idantifye yo pou kreye yon anviwònman ki bon pou sekirite pou cheval kous yo. Mwen di  
mèsi ak tout kè mwen pou manm Gwoup Travay la sou Sante ak Sekirite Cheval Kous yo ak travay 
enpòtan yo.” 
 
Aksyon Gouvènè a gen ladan rekòmandasyon pou yon restriktirasyon konplè pratik veterinè NYRA, 
kreyasyon yon pòs Direktè Medikal Cheval nan gwoup kontwòl kous eta a, entèdiksyon serye konsènan 
medikaman, ak nouvo règ pou reklamasyon kous yo. Paske Gwoup Travay la te jwenn kavalye yo pa t 
kapab kominike enkyetid yo sou sante cheval yo te detèmine ki gen yon gwo nivo risk ki pa akseptab, Eta 
a pral kreye yon liy dirèk sekirite cheval anonim pou pèmèt kavalye yo rapòte enkyetid sou sante cheval 
yo san yo pa gen laperèz pou vanjans.  

Prezidan Gwoup Travay la, Scott E. Palmer, VMD, di konsa, “Gwoup Travay la te pase anpil èdtan san 
pran souf pou analize sikonstans chak ka lanmò cheval nan Akedik la. Nou te jwenn plizyè faktè ki te 
kreye yon ‘tanpèt pafè’ kondisyon ki te lakòz degradasyon trajik sa yo. Nou te bay rekòmandasyon lojik k 
ap fè yon diferans k ap dire lontan nan sante ak sekirite kous cheval yo. Nou fyè pou rapò sa a, epi nou di 
Gouvènè Cuomo mèsi poutèt li te kreye Gwoup Travay sa a.” 
 
Prezidan Komisyon Kous ak Paryaj, John D. Sabini, di konsa, “Rekòmandasyon Gwoup Travay la bay yo se 
bon jan repons ki efikas pou ka lanmò cheval yo nan Akedik al. Komisyon an paran pou ajoute tout sa ki 
nan rapò a nan règleman ak pwosedi nou yo.” 
 
Gwoup Travay la te remake pandan pa gen yon sèl kòz prensipal pou ka lanmò cheval yo nan Akedik la, 
yon melanj faktè te ka lakòz ogmantasyon kantite lanmò cheval yo. Men kèk nan faktè sa yo: 
ogmantasyon mwayen nan reklamasyon kous ki te ankouraje moun k ap parye yo pou fè kous cheval 
kalite enferyè yo; itilizasyon kòtikostewoyid ki te ka limite mwayen veterinè yo pou idantifye pwoblèm 
medikal ki la deja ki te lakòz cheval yo pran gwo chòk; yon mank pwotokòl ak enkonsistans nan 
enspeksyon anvan kous ak pwosedi veterinè; epi tan modere sou teren kous la ki deziyen pou pi move 
sezon livè. 
 
Pandan egzamen jeneral la, Gwoup Travay la te jwenn estrikti veterinè òganizasyonèl NYRA pa t 
annamoni ditou avèk rapò ba yon gwoup (Biwo Kous) ki gen fonksyon li ki pa annamoni avèk pratik 
jesyon risk cheval avèk refleksyon ak prekosyon. Lòt pwen fèb estriktirèl avèk pratik veterinè NYRA yo 
gen ladan: yon mank pwotokòl ak pwosedi inifòm pami veterinè teren kous la, yon mankman pou 
nòmalize faktè risk pou evalye fòm fizik cheval kous yo pou kouri, epitou pa t gen koyerans nan 
konsèvasyon dosye swen veterinè oswa bon jan itilizasyon lojisyèl jesyon pratik veterinè ki la deja.  
 
Komisyon Kous ak Paryaj Eta a ak NYRA ap jwenn enstriksyon pou pran mezi sa yo: 

• Kreye yon Biwo Direktè Medikal Cheval pou sipèvize sekirite cheval yo  
• Kreye yon estrikti pratik veterinè endepandan andedan NYRA k ap konsidere sante cheval yo 
anvan, epi k ap anba kontwòl dirèk direktè jeneral NYRA  
• Kreye yon machaswiv anonim pou bay rapò pou kavalye yo pou rapòte vyolasyon sante ak 
sekirite san laperèz vanjans. 
• Entèdi Clenbuterol nan 21 jou ki vini apre yon kous 
• Entèdi Methylprednisolone (DepoMedrol®) nan 15 jou ki vini apre dat yon kous  
• Entèdiksyon tout lòt kòtikostewoyid entra-atikilè nan sèt (7) jou ki vini apre yon kous. 
• Entèdiksyon tout lòt kòtikostewoyid sistematik nan senk (5) jou ki vini apre yon kous 
• Egzije antrenè yo pou konsève dosye administrasyon kòtikostewoyid, epi fè Òganizatè yo 
konnen alekri nan 48 èdtan tout administrasyon kòtikostewoyid yo nan 48 èdtan 
• Pwolongasyon règ reklamasyon ki anile reklamasyon yo sizoka yon cheval yo reklame mouri 
sou teren kous la ki fè yon reklamasyon anile nan 1 èdtan ki vini apre finisman yon kous si cheval 
la sòti sou teren kous la 

• Amannman règ reklamasyon pwopòsyonalite ekonomik pou pèmèt yon rasyo mwayen-pou-
reklamasyon ki pa depase 1.6-pou-1  
• Egzije moun ki reklame cheval yo pou yo jwenn avi nan 48 èdtan ki vini apre administrasyon 
kòtikostewoyid entra-atikilè nan cheval yo reklame a nan 30 jou ki vini anvan kous la 
• Agrandisman tès medikaman deyò konpetisyon an pou ajoute kòtikostewoyid ak clenbuterol 
• Amelyorasyon dokiman rezilta chòk ki lakòz lanmò cheval yo tankou devlopman pwotokòl 
nòmal pou jere cheval ki pran chòk ki lakòz lanmò yo  
• Egzije akreditasyon laboratwa pou tès  
• Fè pwosedi otopsi yo vin fòmèl 

 
NYRA ap egzamine tou posiblite pou enstale yon sifas sentetik sou teren kous andedan yo nan Akedik la.  
 
Manm Gwoup Travay la sou Sante ak Sekirite Cheval Kous yo se: 

• Prezidan: Dr. Scott E. Palmer, direktè lopital ak chirijyen ekip nan New Jersey Equine Clinic, te 
sèvi kòm yon ansyen prezidan American Association of Equine Practitioners (AAEP). L ap travay 
kounye a kòm Prezidan Komite Kous AAEP. New Jersey Association of Equine Practitioners te 
lonmen Palmer “Veterinè Ane a” de fwa tou.  
• Jerry Bailey, yon kavalye Hall of Fame ki nan retrèt, se yon kavalye ki chanpyon Eclipse sèt (7) 
fwa ki te genyen  Kentucky Derby, Preakness ak Belmont Stakes de fwa pou yo chak, ak senk (5) 
Breeders' Cup Classics. Bailey, k ap travay kounye a kòm yon analis nan televizyon t ap travay 
kòm Prezidan Jockeys' Guild.  
• Alan Foreman, Prezidan ak Direktè Jeneral Thoroughbred Horsemen's Associations, Inc., ap 
travay kounye a kòm Vis-Prezidan Racing Medication & Testing Consortium ak kòm avoka pou 
anpil kavalye ak òganizasyon endistri kous. 
• Dr. Mary Scollay, direktè medikal cheval nan Kentucky Horse Racing Commission, te alatèt yon 
pwojè-pilòt rapòtaj chòk nan kous cheval ki te vin Baz Done Chòk Cheval Jockey Club. 

 
Rapò a disponib sou Entènèt nan sitwèb: www.governor.ny.gov/assets/documents/Report.pdf 
 
Yon ti apèsi rapò a disponib sou Entènèt nan 
sitwèb: www.governor.ny.gov/assets/documents/ExecutiveSummary.pdf  

